Nafa­rro­a­ko Par­la­men­tu­ko Mahai­ak, 2013ko ekainaren 17an egin­da­ko bil­ku­ran, era­ba­ki hau hartu zuen, bes­te­ak beste:

Nafa­rro­a­ko Foru Era­en­­tza Berre­za­rri eta Hobe­­tze­a­ri buruz­ko Lege Orga­ni­ko­a­ren 19.1.b) arti­ku­lu­ak aitor­­tzen dion lege­gin­­tza­ra­ko eki­me­na era­bi­liz, Izquierda-Ezkerra par­la­men­tu-tal­de­ak Nafarroako Gobernuari eta Lehendakariari buruzko abenduaren 3ko 14/2004 Foru Legea alda­tzen duen Foru Lege proposamena aur­kez­tu du.

Hori horre­la, Lege­bil­­tza­rre­ko Erre­ge­la­men­du­ko 148. arti­ku­lu­an eza­rri­ta­ko­a­re­kin bat, Ele­du­nen Ba­tza­rra­ri en­tzun ondo­ren, hona

ERA­BA­KIA:

1. Agin­­tzea Nafa­rro­a­ko Par­la­men­tu­ko Aldiz­ka­ri Ofi­zi­a­le­an argi­ta­ra dadin Nafarroako Gobernuari eta Lehendakariari buruzko abenduaren 3ko 14/2004 Foru Legea alda­tzen duen Foru Lege pro­po­sa­me­na.

2. Foru lege pro­po­sa­men hori Nafa­rro­a­ko Gober­nu­a­ri igor­­tzea, Erre­ge­la­men­du­ko 148. arti­ku­lu­an eza­rri­ta­ko ondo­rio­e­ta­ra­ko.

Iru­ñe­an, 2013ko ekainaren 17an

Lehen­da­ka­ria: Alber­to Cata­lán Higue­ras

Foru Lege proposamena, Nafarroako Gobernuari eta Lehendakariari buruzko abenduaren 3ko 14/2004 Foru Legea alda­tzen duena

ZIOEN AZALPENA

Krisialdi osoan zehar egoera horri aurre egiteko neurri ba­tzuk abiarazi dira. Baina neurri bakar batean ere ez da inolako txostenik aurreikusi legegin­tzako ekin­tza horiek duten gizarte-eragina neur­tzeko.

Per­tsona eta talde asko egoera ekonomiko eta sozial zailean daude, eta horregatik, legegin­tzako edozein ekimenek haien bizi-kalitatean eragiten du.

Europan, eta are Espainian ere, fun­tsezko diferen­tziak nabari­tzen ari dira krisiak duen gizarte-eraginean. Eta horrek zera froga­tzen du, sektore publikoa, bere erabaki arau­tzaileekin, egoera ekonomikoaren ondorio sozialak zuzen­tzen edo azkar­tzen dituen faktore bat dela. Beraz, gobernuek, eta Nafarroakoak ere bai, jakina, badute jardun ahal bat, hiritarren bizi-baldin­tzetan eragiteko.

Oro har, eta Nafarroan ere bai, nagusitu diren politiken helburua da defizit publikoa geldiaraztea, austeritatean eta gastu publikoaren murrizketan oinarrituta. Baina horrekin batera, kontuan hartu behar da arreta txikia eman zaiola neurri horiek gizartean izan dezaketen gizarte-eraginari. Beraz, arau-garapenarekin batera ebaluazioak aurkeztu beharko lirateke indarra hartu aurretik, arauek sor di­tzaketen gizarte-ondorioei buruz, erabakiak ahalik eta hobekien bidera­tzeko.

Gizarte-transferen­tziek gizartean oro har duten eragina oso argigarria da arlo publikoak herritarrengan duen eragipena ezagu­tzeko, eta horrela froga­tzen da 2013ko maia­tzean NUPeko Berdintasuneko eta Gizarte Txertaketako Ikerketa Katedrak egin zuen azterlanean, Nafarroako kasurako, edo Eurostatek estatu osorako egin dituen azterlan ugarietan.

Adibidez, gizartera­tze errentaren gaineko legeen aldaketaren kasuan, horrekin batera komenigarria izanen zen analisi sakon bat egotea aldaketarekin batera, lehenagoko ereduaren onuradun izan baina sistema berritik kanpo gelditu behar ziren per­tsonen kopuruari buruz, aldaketak ekarriko zituen gizarte-ondorioen jakitun izateko.

Beraz, Nafarroako legeak one­tsi aurretik nahitaez gizarte-eraginari buruzko txosten bat izateko araua ezar­tzeak hobe gidatuko du legegin­tzako jarduketa gizarte-kohesioaren eta aukera berdintasunaren aldera. Eta xede hori bilatu da arau-garapenetan genero-eraginari buruzko txostenak ematearen derrigorrezkotasuna ezarri denean.

Horiek horrela, era sistematikoan prozesu bat ezarri behar da, arauek eta politikek gure gizarteko sektore ahulenengan eta gizarte-kohesioan izan di­tzaketen eragin positiboak eta negatiboak ebalua­tzeko. Txosten horrek bidea ematen du ikerketa eta politikak buru­tzerakoan kontuan har­tzeko gizarte-errealitateak, bizi-baldin­tzak eta inguruabar ekonomikoak.

Analisirako tresna horrek aukera informatu eta ekitatiboak eskain­tzen dizkie legegileari eta gainerako botere publikoei, jakiteko arauak eta politikak bideratuta ote dauden aukera-berdintasuna, gizarte-kohesioa eta herritarren ongizatea ahalik eta gehien berma­tzera, betebehar publikoa baita.

Artikulu bakarra. 62. artikulua alda­tzen da, epigrafe berri bat gehituta. Hona testu berria:

“62. artikulua. Txostenak eta irizpenak.

1. Erregelamenduzko xedapenen proiektuekin batera, txosten bana bidali beharko da, kasuko proiektuan ezar­tzen diren neurriek sexuaren arabera duten eraginari buruzkoa.

2. Halaber, erregelamenduzko xedapenen proiektuekin batera, txosten bat bidali beharko da, proiektu bakoi­tzean ezar­tzen diren neurriek duten gizarte-eraginari buruzkoa. Kontuan hartuko dituzten gaiak, besteak beste, neurri horiek ukitutako gizarte taldeak dira.

3. Halaber, eskumena duen Departamentuko Idazkari­tza Nagusi Teknikoaren txostena eduki beharko dute, aldez aurretik. Txostenak, gutxienez ere, honako hauek jorratuko ditu: erabilitako prozeduraren zuzentasuna eta proposatutako araua antolamendu juridikoari egoki­tzea.

4. Nafarroako Kon­tseiluari kon­tsulta egin beharko zaio, hura arau­tzen duten legeetan aurreikusten diren kasuetan”.

Xedapen gehigarria. Legegin­tzako xedapenek duten gizarte-eragina ebalua­tzeko gidaliburua presta­tzea.

Hiru hilabeteko epean gidaliburu bat prestatuko da, legegin­tzako xedapenek duten gizarte-eragina hobeki ebalua­tzeko; gidaliburua Nafarroako Parlamentuari aurkeztuko zaio.

Azken xedapena. Indarra har­tzea.

Foru lege hau Nafarroako Aldizkari Ofizialean argitaratu eta biharamunean sartuko da indarrean.

